ԱՄՓՈՓԱԹԵՐԹ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	
Ֆինանսների նախարարություն
	13.04.2026թ.

	
	N 01/9/9666-2026

	Նախագծի վերաբերյալ առկա են ներքոհիշյալ դիտարկումները.
1. ՀՀ վարչապետի մոտ կայացած խորհրդակցության արձանագրության 3.35-րդ կետով հանձնարարվել է ավազի արդյունահանման ոլորտի կարգավորման նպատակով՝ հնարավորինս սեղմ ժամկետում ձեռնարկել միջոցներ Արաքս գետի սահմանային շերտում ավազի արդյունահանման աշխատանքները դադարեցնելու (անհրաժեշտության դեպքում՝ համապատասխան օրենքի ընդունմամբ), ավազի արդյունահանման նպատակով համապատասխան պարզարան կառուցելու և համապատասխան լիցենզիա տրամադրելու միջոցով գործընթացն իրականացնելու ուղղությամբ` սահմանելով վերահսկողական մեխանիզմներ:
Վերոգրյալից պարզ է դառնում, որ առաջնային շեշտը դրված է ավազի արդյունահանման ոլորտի կարգավորման, համապատասխան իրավական դաշտի ձևավորման և վերահսկողական մեխանիզմների ներդրման վրա։
Միաժամանակ ներկայացված նախագիծը հիմնականում վերաբերում է ենթակառուցվածքային լուծումների ֆինանսավորմանը՝ առանց համապատասխան իրավական կարգավորումների ամբողջական ներկայացման։ 
Ելնելով վերոգրյալից առաջարկում ենք հստակեցնել, թե ծրագրի իրականացումը ինչ կերպ է համադրվելու ոլորտի կարգավորման, լիցենզավորման և վերահսկողության մեխանիզմների ներդրման հետ, և արդյոք կատարվել են ավազի արդյունահանման աշխատանքները դադարեցնելու վերաբերյալ կարգավորումները:

	
1․ Ընդունվել է։
Տրվում է պարզաբանում․ 
Հայտնում ենք, որ ավազի արդյունահանման ոլորտի կարգավորման, համապատասխան իրավական դաշտի ձևավորման և վերահսկողական մեխանիզմների ներդրման նպատակով 2025 թվականի նոյեմբերի 13-ին ընդունվել է «Հայաստանի Հանրապետության ընդերքի մասին օրենսգրքում փոփոխություններ և լրացումներ կատարելու մասին» ՀՕ-395-Ն օրենքը: Ներկայումս մշակվել և ՀՀ արդարադատության նախարարություն են ներկայացվել համապատասխան ենթաօրենսդրական ակտերը:
Ինչ վերաբերում է ենթակառուցվածքային լուծումներին, ապա նախագծով առաջարկվող պարզարանի և ողողահունային հանքավայրի կառուցման համար անհրաժեշտ լիցենզավորման և շահագործման կոնկրետ իրավական կարգավորումները կմշակվեն և կընդունվեն համապատասխան նախագծանախահաշվային փաստաթղթերի վերջնական առկայության պարագայում: Սույն նախագծով հայցվող ֆինանսավորումն ուղղված է գիտականորեն հիմնավորված նախագծերի մշակմանը: 

	2. Նախագծի հիմնավորման համաձայն վերաբաշխվող գումարը ուղղվում է միայն նախագծանախահաշվային փաստաթղթերի մշակմանը (նախագծերի պատրաստում, ծախսերի գնահատում և փորձաքննություն), որոնց մասով արդեն իսկ կազմակերպվել են գնման ընթացակարգեր։ 
Սակայն բացակայում է տեղեկատվություն ծրագրի հետագա՝ շինարարական աշխատանքների իրականացման համար անհրաժեշտ ֆինանսական միջոցների չափի, ֆինանսավորման աղբյուրների և ժամկետների վերաբերյալ: Բացակայում է նաև ծրագրի ֆինանսատնտեսական արդյունավետության գնահատման ցուցանիշները (ծախս-օգուտ վերլուծություն, վերադարձելիության գնահատում և այլն)։
Նկատի ունենալով նաև, որ հիմնավորման համաձայն ծրագրի իրականացման արդյունքում ակնկալվում է ավազի վերականգնվող պաշարների արդյունահանում և շինարարական ավազի պահանջարկի բավարարում, որն իրենից ենթադրում է բիզնես մոդել, կարծում ենք որ բացահայտման կարիք ունի ծրագրի իրականացման մեխանիզմները (այդ թվում նախաձեռնությունը Պետություն-մասնավոր գործընկերության շրջանակներում իրականացնելու հնարավորությունը):
Հարկ է նաև նշել, որ եթե ծրագրի ընդհանուր արժեքը գերազանցում է 1.0 մլրդ դրամը, ապա այն դիտարկվելու է որպես հանրային ներդրումային ծրագիր և ենթակա է քննարկման ՀՀ կառավարության 09.02.2023թ. N 175-Ն որոշմամբ սահմանված կարգով:
	2․ Ընդունվել է։
Տրվում է պարզաբանում․ 
Հայտնում ենք, որ շինարարական աշխատանքների իրականացման համար անհրաժեշտ ֆինանսական միջոցների հստակ չափը, ֆինանսավորման աղբյուրները և իրականացման ժամկետները հնարավոր կլինի սահմանել բացառապես սույն նախագծով հայցվող նախագծանախահաշվային փաստաթղթերի մշակումից և դրանց փորձաքննական եզրակացություն ստանալուց հետո: Նախագծանախահաշվային փուլն ուղղված է հենց այդ ծախսերի գնահատմանը: Շինարարական փուլի ֆինանսավորման հարցը կարող է քննարկվել հաջորդ տարիների բյուջետային գործընթացի շրջանակներում՝ հիմնվելով ստացված նախահաշվային տվյալների վրա:
Ներկայացվող Ծրագիրը կրում է ոչ միայն տնտեսական, այլև բնապահպանական և ենթակառուցվածքային բնույթ: Այն ուղղված է Արաքս գետի հունի կայունության ապահովմանը և ոռոգելի հողատարածքների ավազակալման կանխմանը: Ծրագրի ֆինանսատնտեսական արդյունավետության գնահատականը կներառվի նախագծանախահաշվային փաստաթղթերի փաթեթում, որը թույլ կտա գնահատել պետական ներդրման վերադարձելիությունը՝ ավազի արդյունահանման և վաճառքի հնարավոր մեխանիզմների միջոցով:
Միաժամանակ, Ծրագրի իրականացման մեխանիզմները, այդ թվում՝ Պետություն-մասնավոր գործընկերության ձևաչափի կիրառման հնարավորությունը, առարկայական կդառնա նախագծային լուծումների պատրաստ լինելու պարագայում: 
 Եթե նախագծանախահաշվային փաստաթղթերով հաշվարկված ծրագրի ընդհանուր արժեքը գերազանցի 1.0 մլրդ դրամի շեմը, ապա ծրագրի հետագա ընթացքը կապահովվի ՀՀ կառավարության 09.02.2023թ. N 175-Ն որոշմամբ սահմանված հանրային ներդրումային ծրագրերի գնահատման և քննարկման ընթացակարգերին համապատասխան:




	3. Նախագծի հավելվածներում առկա խմբագրական բնույթի թերությունների մասով առաջարկում ենք.
- Նախագծի 1-ին կետում հղում կատարել նաև ՀՀ կառավարության 25.12.2025թ. N 1910-Ն որոշման N 10 հավելվածին, քանի որ նախագծի 8-րդ հավելված վերաբերում է գնումների պլանում կատարվելիք լրացումներին,
- Նախագծում բացակայում է 9-րդ հավելվածի անհրաժեշտությունը:

	

-Ընդունվել է, 
լրամշակվել է նախագիծը։

-Չի ընդունվել․
   Նախագծի մշակման գործընթացում պահպանվել է Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման 1-ին կետի 7-րդ ենթակետի պահանջը, այն է՝  եթե Հայաստանի Հանրապետության կառավարության որոշումներով կատարվող վերաբաշխումները ներառում են նաև Հայաստանի Հանրապետության կառավարության պահուստային ֆոնդից հատկացումներ, ապա այդ հատկացումներն արտացոլվում են առանձին հավելվածով.


  
